RHANNU BWYD

Mae dod a ffrindiau neu deulu ynghyd dros bryd o fwyd yn gallu bod yn achlysur
llawn llawenydd! Mae’n debyg fod rhannu pryd o fwyd yn gwella lles a hapusrwydd,
ac mae’n gyfle gwych i gael clonc a siarad am eich diwrnod.

Meddyliwch am yr achlysuron mawr yn eich bywyd — priodasau, dathliadau,
partion, angladdau hyd yn oed — fel arfer mae yna fwyd i’'w rannu. Mae dod at ein
gilydd i wledda a dathlu, neu i goffau digwyddiad yn rhywbeth rydyn ni wastad
wedi’i wneud.

Dyma grochan cynnar o Oes yr Haearn (7O0OCC). Mae’n un o ddau o Lyn Fawr,
Rhondda Cynon Taf. Byddai’r crochan wedi’i hongian dros dan, a’i ddefnyddio ar
gyfer achlysuron arbennig.

Roedd gwleddoedd yn bwysig iawn yn ystod Oes yr Haearn, a byddai pobl yn
teithio i ymgynnull mewn grwpiau mawr. Byddai’r crochan hwn wedi dal digon o
gawl cig wedi’i ferwi i fwydo rhwng 30-50 o bobl.

AMGUEDDFA

CYMRU

amgueddfa.cymru/lles/cysur-mewn-casglu



zul M (\'_.l%,%\
= #CYSUHMEWNCASG[U

Mae’r ffotograffydd David Hurn wedi cymryd sawl llun o bobl yn mwynhau bwyd
gyda’i gilydd. Edrychwch ar y ffotograffau — ydyn nhw’n eich atgoffa chi o adegau

penodol o’ch bywyd?

Ydych chi erioed wedi
mwynhau bwffe o’r
blaen?

Wedi bwyta sglods ar y
traeth?

Wedi cael cinio Nadolig
neu goginio ar wyliau
gwersylla?

Bwyd mewn parti ar 6l
Bedydd yng Nghanolfan
Gymunedol Butetown,
Caerdydd, Cymru. 1999

Teulu’n bwyta bwyd cyflym, pysgod a sglodion yn
bennaf, ar eu gwyliau ar lan y mér, Rhyl, Cymru. 2014

Ydych chi erioed
wedi bod i wyl gerdd
gyda ffrindiau?

Ydych chi wedi

cael bwyd mewn
digwyddiadau awyr
agored? Neu wedi
paratoi eich bwyd
eich hun yn yr awyr
agored?

Gwyl Ynys Wyth.
Mae rhaid aros am
sbel wrth brynu
bwyd yn aml, mae
coginio eich bwyd
eich hun yn llawer
gwell. 1969

Cinio Nadolig yn nhy’r Klinkert’s, Tyndyfn C»Ymru- 2013.

Mae caffis yn bwysig iawn i gymunedau. Gallan nhw helpu i ddod a phobl
ynghyd neu fod yn lle i fyfyrio’n dawel.

Mae’r llun hwn yn dod o’r 1950au, ac mae’n dangos y Talbot Cafe ym Mhort
Talbot. Y teulu Rabaiotti oedd yn rhedeg y caffi, ac roedd ganddyn nhw sawl caffi
yn ne Cymru.

Ydych chi
wedi treulio
amser yn
bwyta neu’n
yfed mewn
caffis?

Roedd y teulu Rabaiotti yn
defnyddio’r peiriant coffi arbennig
hwn. Daethon nhw &’r peiriant coffi i
Gymru o’r Eidal ym 1921.

A oedd unrhyw gaffis Eidalaidd yn
eich milltir sgwér chi?

Wnaethoch chi ymweld G nhw?

Pa fath o fwyd oedden nhw’n ei
werthu?

Mae’r paentiad hwn yn dangos tri dyn yn bwyta gyda’i gilydd, yn cael cinio
hamddenol efallai, yn yfed gwin a choffi ac yn mwynhau diwrnod braf o haf.

Cinio yny Wlad,
1868 gan Honoré
Daumier

Beth maen nhw’n ei drafod ys gwn i?

Ydych chi’n cofio mynd am bicnic neu fwyta bwyd yn yr awyr agored?

Awgrymiadau ar gyfer gweithgareddau/elfennau synhwyrus:

Gallai pawb ddod a ffotograff o’u hun yn rhannu bwyd neu ddiod gyda phobl eraill.
Gallen nhw drafod atgofion yn gysylltiedig & rhannu bwyd.

Beth am rannu bwyd gyda’ch gilydd heddiw? Gall pawb helpu i baratoi picnic.

